Татарстан Республикасы Минзәлә шәһәре 2нче урта гомуми белем мәктәбендә “Мин татарча сөйләшәм” бәйге–акция буенча үткәрелгән эшләр хисабы
Республикабызда “Мин татарча сөйләшәм” дигән бәйге-акция игълан ителүне без коллективыбыз белән хуплап каршыладык һәм аңа бик теләп кушылдык. Бу акция безнең мәктәптә татар теле һәм әдәбияты укытучыларының методик берләшмә утырышында төзелгән план буенча үтте. Төп максатыбыз – халыкны, бигрәк тә яшьләрне татар телендә сөйләшүгә өндәү; татар теленә һәм аның гореф-гадәтләренә ихтирам тәрбияләү; татар теленең куллану даирәсен киңәйтү. Шушы максаттан төрле чаралар үткәрдек:

· “Туган телем-иркә гөлем” дигән сочинение конкурсы;

· шигырь конкурсы;

· әдәби газета конкурслары;

· “Татар егете” конкурсы;

· класс сәгатьләре;

· җирле радиода чыгышлар ясау;

· җирле телевидениедә чыгыш ясау;

· класстан тыш чаралар һ.б.

Безнең укучыларыбыз төрле җәмгыять урыннарында да булдылар. Кибеттә, ашханәдә, китапханәдә, шифаханәдә һ. б урыннарда алар үрнәк күрсәтеп, татарча сөйләшергә чакырдылар.   Шушы акция кысаларында “Телебезне күңел гөле итеп, саф көенчә саклыйк гомергә” дигән кичә үткәрелде. Катнашучыларга “Мин татарча сөйләшәм” акциясе символикасы түштамгалары бирелде.  Җырлы-биюле уеннар аша телне тагы да ныграк яраттыру,  яшьләрне татар телендә аралашырга өндәү, балаларга ике телне бутап сөйләүнең матур түгел икәнен төшендерү, татар теленә һәм аның гореф-гадәтләренә ихтирам тәрбияләү иде. Кичәгә район мәктәпләренең татар теле мөгаллимнәре, әти – әниләр ,  укучылар чакырылды,  җирле телевидение дә катнашты. Сәхнәдә татарча җырлар, шигырьләр яңгырады, урыс кызлары һәм егетләре дә бик актив чыгыш ясадылар. Бәйрәм “Туган тел” җыры белән тәмамланды.
Үткәрелгән чара 30 октябрьдә  җирле телевидениедән  күрсәтелде,  “Минзәлә” (“Мензеля”) газетасының №137 138 (11101 - 11102), (җомга, 20 ноябрь) санында Г.Хәмәеваның мәкаләсе чыкты.
Бу акциядә 300 дән артык кеше катнашты. 400 ләп кешене татарча сөйләшергә өндәдек.

Милли мәгариф эшләре буенча директор урынбасары ___________/Ч.Х.Рәхмәтуллина/

Бәйге – акция "Мин татарча сөйләшәм!"
Тема: “Телебезне күңел гөле итеп, саф көенчә саклыйк гомергә!”
Максат: 1. Яшьләрне татар телендә аралашырга өндәү.

2. Балаларга ике телне бутап сөйләүнең матур түгел икәнен төшендерү.
3. Татар теленә һәм аның гореф-гадәтләренә ихтирам тәрбияләү.

  Шәфкатьлелек, ярдәмчеллек тәрбияләү, әниләргә, әниләр һәм балалар арасындагы кайбер мөнәсәбәтләрне яхшырту; спорт белән шөгыльләнергә кирәклеген ачыклау; үз-үзләрен тотышында кимчелекләрне күрә белергә өйрәтү.
Плакатлар: "Тел - халыкның акылын, гореф-гадәтен, дөньяга карашын, фәлсәфәсен, тарихын, кыскасы, бөтен күңел байлыгын мең еллар буена үзенә сеңдереп килеп, безнең заманнарга җиткергән чиксез кадерле хәзинә." (Г.Бәширов.) " Милли тел - шул халык күңеленең көзгесе ул." (Ә.Кәримуллин.) 
“Телебезне күңел гөле итеп,

Саф көенчә саклыйк гомергә. ”

Әдәби газеталардан, төрле татар китапларыннан күргәзмә оештырылды.
Талгын гына көй агыла.
1 укучы.
һәркемгә дә иң газиз тел ана теле, 
Янда гына сабый чакның раушан гөле
 Кышкы кичтә әбиләрнең әкиятләре, 
Әниләрнең бәллү җыры, бәллү көе.
Ана телем, сине өзелеп яратканга, 
Очам дисәк безгә булдың канатлар да; 
Дошман белән көрәшкәндә - үткен кылыч, 
Балдай татлы — дуслар белән сайрашканда.
Җиңелләрдән күңелләргә юл саласың,
Сусаганда эссе чүлдә су табасың; 
Алышларда арысланга тиңдәш итеп, 
Тоткынлыкта тимер булып таш ярасың.
Җырларның да иң татлысы синдә генә, Уйларның да иң яктысы синдә генә. Туган илнең, туган телнең матурлыгы Якты илһам бирми икән кемгә генә!
Кайчагында адашкандай булам да мин, 
Уңны-сулны шәйләмичә егылам, димен, 
Туган телем балкыта да барыр юлны, 
Күз алдымда ярылып ята кыйблам минем.
Алып баручы. Бу шигъри юлларда ана теленең тылсымлы көче ничек ачыла! Чал тарихлы бай туган телебез көндәлек тормышта, эш-хезмәт процессында милләттәшләребез белән аралашырга ярдәм итә, халкыбызның рухи байлыгын югалтмаска, аны сакларга, баетырга өндәп тора.
Тел галимнәре арасында дөньядагы барлык кешеләр белән аралашу өчен 14 тел белү җитә дигән фикер яши. 14 тел арасында рус, немец, инглиз, испан, кытай һ.б. телләр арасында татар теле дә бар. Бу - татар теленең бай, камил һәм киң таралган булуына куанычлы дәлил.
Татар телен яхшы белгән кеше төрки тел төркеменә кергән халыклар - башкорт, казах, әзербайҗан белән иркен аралаша ала, шул телдә язылган әсәрләрне укый һәм аңлый ала.
Бүгенге кичәбез, очрашуыбыз туган телебезгә, ана телебезгә хөрмәтебезне белдерүебез булсын!
Ә хәзер, әйдәгез, "Кызыл калфак" әкиятен карап үтик. Аннан соң фикерләр алышырбыз.
 "Кызыл калфак"әкиятен сәхнәләштерү.
1 күренеш.
(«Пироглар  кафесында Кызыл Калфакның әнисе пироглар, пиццалар пешерә, сата, үзе официант ролен уйный. Бу  кафега хайваннар яп итәргә киләләр. Куян керә, өстәл артына утыра, аның янына КК әнисе килә)
«КК.Әнисе. Исәнмесез, нәрсә телисез?
Куян. И-и-исәнмесез! Миңа кишер салаты, кәбестә пирогы, ә эчәргә кока-кола,  пожалуйста.
К.К.Әнисе.   (Язып  ала)  Бер  минут,   хәзер барысы да булыр, (йөреп тора, китереп тора). Керпе керә, Куян янына утыра, исәнләшәләр К.К Әнисе килә.
Керле. Миңа гөмбә пиццасы, алма һәм фанта китерегез әле.
К-К-Әнисе. Хәзер алып киләм, бераз ял итә торыгыз. (Алып килә). Рәхим итегез.
Керпе. Рәхмәт.
Төлке керә, икенче өстәл артына утыра. КК Әнисе Тыңлыйм сезне.
Төпке. Миңа ит белән пицца, желатепьно тавык ите, эчәргә спрайт, пожалуйста. ККӘнисе. Бар да бар, хәзер китерәм (Алып килә, куя.) Рәхим итегез.
Аю керә. Куян, Керпе янына утыра, исәнләшәләр.
ККӘнисе. Сез нәрсә телисез?
Аю. Миңа кура җиләге, җир  җиләге белән и-и-иң зур пирог, ә эчәргә бал морсы. ККӘнисе. (Язып ала) Бер минут, хәзер «китерәм? (Алыс килә, куя) Рәхим  итегез, күңелле ял итегез.
Музыка уйный, хайваннар  сөйләшә-сөйләшә ял итеп утыралар.
Аю. Минем күптән бүрене күргәнемем юк. Аның белән бер-бер хәл булмагандыр бит?
Керпе. Син ишетмәдеңмени әле, Аю абый, ул бит пирог урлап тотылды. Хәзер аңа монда урын юк.
Аю. Урла-а-ап?!

Куян. Ул бит гел урлашу юлында. Зато ул булмагач мин курыкмыйча йөрим 

кафега. Әнә теге рыжый түти дә булмаса гел әйбәт булыр иде әле.

Төлк е. Курыкма, Куян, син ни в моем вкусе. Мин тавык, үрдәкләр генә ашыйм.
Куян. (шыпырт кына) Алдыйдыр әле.
Кызып Калфак әнисе янына килә. мәктәптән кайтышы. Колагында наушниклар, авызында сагыз, бертуктаусыз телефонда уйный үзе музыкага башын «биетә»
К. Калфак. Мам, ключи дай и деньги чипсы алырга.
ККӘнисе. Чипсы- минсы, йогурт-могурт, сникерс, шоколадлар белән аппетит бозып йөрмә әле, кызым. Утыр, кайнар пирожки белән чәй эч өйдә.  
К. Калфак. Нехочу-у-у, әни! (Хайваннар яныа килә). Сәлам, озын колак, хәлләр ничек? (Колагын тарта, кул бирә).
Куян. И-и-исәнмесез, Кызыл Калфак.
(К.Калфак, (керпегә карап) О-о-с, привет кактус. Сиңа кул бирмим, гел чәнчисең.                                  
Мин уколдан да куркам, ә синдә йөздән артык энәләр,колючий.
Керпе. Минем энәләрем сакланганда гына чәнчиләр бит. Привет.
К.Калфак, (аюга карап) Ә син. Толстый, һаман толстеешь. Диетага утырырга пора. Үзең һаман баллы морс эчеп утырасың, (кулга-куп сугып кына исәнләшәләр)
Аю. Минем гәүдәм шундый. Беләсең килсә иң күп витаминнар балда, ул чирләтми да. Нигә минем беркайчан да грипп белән я салкын тиеп чирләгәнем юк? Бал файдасы ул.
К. Калфак. Әй, алдама әле. (Төлке янына килә) Ә син, Патрикеевна, нишләп берүзең генә? Тагын берәр хәйлә корып утырасыңмы әллә?
Төлке. Нигә син миңа бәйләнәсең? Шыпырт кына яп итеп утырам менә, беркемгә дә тимим.
К. Калфак. Ну-ну. (Әнисе яныныа килә, кулын суза) Ачкыч давай.
К.К. Әнисе. Кызым, күптән әбиеңнең хәлен белгән юк. Син бүген барып кайт әле яме әбиең янына.
К. Калфак. Ну, әни, шалтырат та сора хәлен, в чем проблема?
К.К. Әнисе. Юк, кызым. Күреп кайту икенче ул. Менә итле пирог та пешердем, аны да илтерсең, яме.
К. Калфак. О-о опять мин. Велосипедта барсам барам, бармасам юк.
КК. Әнисе. Ярар, кайткач сөйләшербез, тавыш чыгарып торма иңде. Бар кайт, өйләрне җыештыр, өй эшләреңне эшли тор. (ККалфак чыгып китә).
Төлке. (Шыпырт кына) Әһә-ә-ә! Бүре дуска шалтыратырга кирәк. Күптән ит ашаганым юк дип тора иде. (Өстәлгә акча куя да, әкрен генә чыгып китә}.
Хайваннар да счет сорап, акча түлиләр. кайтырга кирәк дип чыгып китәләр.
К. К. Әнисе җыештыра.
2
күренеш.
К Калфакның өе. Үзе наушниклардан һаман музыка тынлап, урындыкта селкенеп тырнак буяп утыра, өй җыелмаган. Әнисе кайта, кулында кәрзин белән пирог. ККӘнисе. Кара әле, кызым, ник өйне җыештырмадың? (Чәйнекне тота) Чәй дә куймаган мин кайтуга (ККалфак ишетми) Кызыл Калфак, сиңа дәшәм. (килеп колагыннан наушникларны ала) Күпме эндәшергә була сиңа. Өйне нигә җыештырмадың?
ККалфак. Әй, кычкырма, әле. Иртәгә җыештырырмын.
ККӘнисе. Чәй нигә куймадың? Кайчан кайтасымны беләсең бит.
К.Калфак Но син бит кафедан кайтасың, ашамадыңмени?
К.К.Әнисе. Соң, кызым үзең күрдең бит, ашарга вакыт бармы соң? Пешерергә дә кирәк, сатарга да кирәк. Син да ярдәм итмисең. Бар караңгы төшкәнче әбиеңә барып кайт.
К.Калфак. Ә велосипед?!
К.К.Әнисе. Җәяүләп кенә бар инде, кызым. Бик куркыныч бит юлларда. Әнә бүре малаеның күзенә ак-кара күренми, выж да выж, нинди скоростьта чабадыр ул.
К.Калфак. Велосипедсыз бармыйм.
Аякларым авырта. Аннары караңгы төшкәнче кайтып та җитә алмыйм мин җәяү барсам. Үзең караңгы төшкәнче кайтырга кушасың.
 К.К.Әнисе. Ярар инде алырсың. Тик кара аны ипләп кенә, юл кагыйдәләрен үтәп кенә йөре.
К. Калфак. Ура-а-а? Уговорила, җиңдем!
К.К.Әнисе. Әй-яй-яй! Әбиеңә күп сәлам әйт, хәлләрен сораш, чирләмиме.
 К.Калфак. Чирләсә әллә кайчан шалтыратыр иде инде. Ярар мин киттем. (Кәрзинне, сумкасын апа да чыгып китә.)
3 күренеш. Урман. Имән
Төлке. (телефоннан шалтырата) Син кайда йөрисең? Ашыйсың киләме? Килсә теге карт имән янына кил, миндә бер план бар. Озак сөйләшә алмыйм, тизрәк кип давай, пока.
(Мотоцикл тавышы ишетелә дә сүнә. "Ай"дигән тавыш, башын тотып чайкала-чайкала бүре керә. Төпкә  килеп бәрелгән.
Бүре. (башын селки) Күздән чыпчыклар чыкты, однако. Төпкә килеп менгәнмен. 
Төлке. Слушай, ул күзләр ни өчен бирелгән соң сиңа, муеныңны сындырасың бит инде.
Бүре. Я, ярый син дә акыл өйрәтеп торма әле, ник чакырдың? Ашар нәрсә дә күрмим.
Төлке. Кызыл Калфак әбисенә пирог илтә бүген, синең бит ашыйсың килә бугай или юкмы.
Бүре. Аха; еч көн ашаганым юк дисәң дә була.
Төпке.  Ну, моңда өч вариант берсе -пирог, икенчесе - Кызыл Калфак, өченче -Кызыл Калфакның әбисе, картырак булыр булуын, но ач карынга пойдет минемчә.
Бүре.  Тукта, тукта, ә әбинең кайда торганын кайдан беләбез?
Төпке. Син кайсы заманда яшисең, голова? Телефон нәрсә өчен? Әбинең данныйларын беләбез, справочныйга шалтыратабыз да сорыйбыз адресны.
Буре. Ну, баш үзеңдә малай, (кулларын уа) И закатим пир на весь мир.
(Кул  чаба - чаба такмаклыйлар). Тра -та- та, та-та-та бүген бездә пир, була, ха-ха-ха!
4 нче күренеш.
Әбинең өе. Әби заманча спорт ки​емендә, каратэ күнегүләре башкара.
Әби. Бүгенгә җитеп торсын, су кереп кайтыйм әле, көн дә бик матур, (сөлге алып чыгыл китә).
Буре килә, ишек шакый, ачучы юк.
Бүре. Әбисе өйдә дә юк икән әле. (Карана) Әһә-ә, тәрәзәсе ачык калган, үзе кайтканчы кызын тотарга булыр (арттан ширма артыннан килеп чыга. Әбинең киемнәрен киел урынга ята.)
К.Калфак килә ишек шакый. Ачучы юк.
К.Калфак.  Тагын өйдә юк икән әби...   (Ачкыч белән ачып керә, урында яткан әбине күреп) Әби, шакыйм -ша​кыйм, ник ачмыйсың?     Мин сине чыгып киткәнсең дип уйладым. Саңгырау​ландыңмы әллә? Нишләп ятасың син, чирләдеңмени!? (Бүре сөйләшми, башын гына селки) Әллә тамагың авыртамы, сөйләшә дә алмыйсың хәтта? Әнигә шалтыратырга кирәк
(Бүре кул ишарәсе белән генәшалтыратырга кирәк түгеллеген аңлата). Болай ятып булмый, чәчләрең дә таралмаган, (башын тота). Ой, колакларыңа ни булды, шундый
зурлар!? Фу-у-у,
тешләреңне
дә чистартмагансың, Орбит чәйнәргә кирәк хотя бы.
Бүре. (сикереп тора) Жвачка чәйнәгәнче мин сине чәйним инде. (куа башлый)
К. Калфак. Син нишлисең, явыз? (үзе кача үзе сумкасын актара, баллон алып Бүрегә сиптерә. Бүре аңын югалтып егыла).
Әби кайта, аптырап тора.
Әби. Бәй, кызым, нишләп йөрисең, килүеңне алдан әйтмәдең дә, берәр тәмле әйбер пешергән булыр идем. (Кочаклашалар, исәнләшәләр).
К. Калфак. Тәмле әйберне үзем алып килдем. Менә әни пирог җибәрде.
Әби.  И-и-и рәхмәт, ба​лакаем. Бүре селкенә баш​лый, тора). Бу ке-е-е-м!? Ах, Бүре-е.
К.Калфак. Чыгып киткәндә тәрәзәне ябып йөрергә кирәк, әби, җаным.
Буре. О-о-о икәү булдыгызмы? Хәзер мин сезне  (Тотарга җыена, әби каратэ приемын күрсәтә, бүре егыла,  аңын югалта).
К.Калфак. Яңадан айныганчы милициягә шалтыратыйк, әби. (Номер җыя, шалтырата). Алло, тизрәк килегез, бүре әбине ашарга җыенган. Адресмы? Лесная дом № 1. Тизрәк кнлегез, пожалуйсга.

 Милиция керә.
Милиция.  Исәнмесез, милиция капитаны Тәртипбаев.
Әби.  Менә  үзем юкта өемә кергән, кызым белән мине ашамакчы булып кылана. Кулга алыгыз үзен зинһар.
Милиция.   Бу карак бездә күптән учетта тора. Каракны тотуда булышкан өчен сезгә зур рәхмәт. Әйдә тор, бүре әфәнде, сез кулга алынасыз. (Чыгып китәләр).
Әби.  Әйдә, кызым, чәй куеп җибәрәм. Тынычлап чәй эчәрбез, ара байтак ар-гансыңдадыр. (Сөйләнә-сөйләнә  чыгып китәләр).
Алып баручы. Менә без яңача үзгәртелгән, бүгенге тормышка яраклыштырылган әкиятне карадык. Әкият ошадымы? (Фикерләр тыңлана).
· Әкият бүгенге тормышка аваздашмы? 
            -     Кайсы яклары?
-     Нигә татар халкы татарча сөйләшмичә, русча сөйләшә?

-     Нигә рус сүзләрен катыштырып сөйләшә?
-     Әйдәгез, бер шигырь тыңлап үтик.  
2 нче укучы.

И родной тел, и красивый,
Мамам,папамның теле.

Мог я узнать күп нәрсәне

Син родной тел аркылы.

Бу языкта коляскада

Мамам сказку көйләгән.

А затем төннәр буена

Бабуля рассказ сөйләгән.

А потом ни сәбәптәндер

Өйрәткәннәр рус.язык.

Якобы тик шушы телдә

Алам духовный азык.

Почему же нас  детсадта
Сиңа өйрәтмәделәр?

Говорят,син Мамай теле,

Кирәк түгелсең нигде.

Без тебя и хлеблар үсә, 

Нефть табыла везде.

Вузга  поступать иткәндә

Говорят, син кирәкми.

Дальше-больше жить иткәндә

Нужен ли ты, вряд ли.

И родной тел, и матур тел, 

Мамам, папамның теле.

Только я их обвиняю

Өйрәтмәгәнгә сине.

И родной тел, аңлаталар:

Можно жить и быть синсез.

Мама, папа и бабуля

Оставили меня телсез.

(Вил Казыйханов.)
Алып баручы.
Шигырьдән күренгәнчә, телне бутап сөйләшү бер дә матур түгел.

Алып   баручы. Төрле кичәләрдә без гел рус биюен генә күрәбез, көйләрен генә ишетәбез.  Ә сезгә татарча бию көйләре, биюләре ошыймы? Әйдәгез, нәниләребезнең биюләрен карыйк әле. 
Укучыларның биюе.
 Алып баручы.
- Ә менә бу бию турында нәрсә әйтер идегез?
- Син татарча бию өйрәнер идеңме? (Фикерләр тыңлана.) 
Алып баручы. Әйтегез әле, кайсыгыз татар көйләрен, җырларын тыңларга, җырларга ярата?
· Регина, син татар җырларың яратасың. Ни өчен?
· Регина, безне дә үзеңнең  җырың белән сөендерсәң иде. (“Туган як” җырын башкара) 
· Кемнәргә тагын татар җырлары ошый? 

· Әйдәгез, рус милләтеннән булган кызларның җырларын тыңлап үтик. Калганова Д. Диана җырлыйлар. 
Алып баручы. Менә безнең рус кызлары татарча да җырлый беләләр, өйрәнергә тырышалар.
-Бу яхшымы, әллә начармы? (Фикерләр тыңлана.)

Рус балалары татар телен бик теләп өйрәнәләр. Татар теленә карата шигырьләр дә язалар. Менә Сизова Кристина язган шигырьне тыңлап үтик.
Алып   баручы.   Галимнәребез,   язучылар татар  теле турында нинди матур сүзләр әйткәннәр! "Берәр кеше башка телне өйрәнмәкче булса, башта үз телен белсен", - дигән Каюм Насыйри. Әйдәгез, шул фикерләрне, шигъри юлларны тыңлап үтик әле.
3
нче укучы.
"Туган оясыннан аерылган кош
Канатына мәңге ял тапмый.
Туган телен яратмаган кеше
Башкаларның телен яратмый", - дип яза Әхмәт Ерикәй.
4
нче укучы.
"Кил, өйрән, и туган, бер башка телне,
Бүтән телләр белү яхшы һөнәрдер.
Катыштырма вәләкин телгә телне,
Тел уйнатмак наданлыктан әсәрдер", -  дип кисәтә Дәрдмәнд.
5
яче укучы. 
Дәрдмәнд фикерен Равил Фәйзуллин "Туган тел” турында  бер шигырендә болай
дәвам итә:
И кардәшем! Бер хаҗәтсез кайчак 
Телне шундый бозып сөйлисең! 
Ил колагын хурлап, халкыңның 

Рухын рәнҗетәмен димисең.
Мескенләнмә, бакый гомер килгән 
Тел байлыгын итмә кадерсез. 
Бер уйласаң, илаһи бит, изге — 
Кеше әйткән аваз, һәрбер сүз!
Иренмә син, туган, туган телнең 
Асыл байлыкларын ачарга. 
Без ваемсыз булсак, чит-ят сүзләр 
Хәзинәңне әзер басарга!
Алып баручы. Безнең укучыларыбыз төрле җәмгыять урыннарында булдылар. Кибеттә, ашханәдә, китапханәдә, шифаханәдә һ. б урыннарда алар үрнәк күрсәтеп, татарча сөйләшергә чакырдылар. Видеоязманы карап китик.
Алып баручы. 

Күп телләрне белү — яхшы шөгыль, Туган телең үги калмаса. 
Җанын салып әйткән  сүзен 
Синең аша балаң аңласа.
Киләчәкнең башы — бүгенгедә.
 
Нинди шатлык картлык көнеңдә, Оныкларың сиңа рәхмәт әйтсә, Матур итеп туган телеңдә!
6 нчы укучы. "...Халыкның иң зур байлыгы, иң кадерле рухи хәзинәсе, һичшиксез, аның теле. Халык үзенең телен, оста бакчачы кебек, яман җилләрдән, рәхимсез салкыннар куырудан саклап, мең еллар буена үстереп килгән, аны өзлексез баетып, матурлап, иң тирән фикерләрен, иң нечкә хисләрен дә аңлатып бирер дәрәҗәгә җиткергән", - дигән Гомәр Бәширов.
7 нче укучы (Зөлфәтнең "Туган тел турында" шигырен укый):
Тел ачылгач, үз телеңдә әйтә алсаң: "Әни!" дип, Тел ачылгач, үз телеңдә әйтә алсаң: «Әти!» дип, Күзләреңә яшьләр тыгылмас, 
Туган телең әле дә булмас. 
Соң минутта үз телендә әйтә алсаң: «Әни!» дип,

Соң минутта үз телеңдә әйтә алсаң: «Әти!» дип, 
Күзләреңә яшьләр тыгылыр –

Туган телең әнә шул булыр!
8 нче укучы. Шагыйрь Зөлфәт белеп кисәтә. Әйе, без туган телебезне күз карасыдай сакларга, аңа тугрылыклы булып, сүзләрне бозмыйча, саф татар телендә сөйләшергә тиешбез. Моны истән чыгармаска кирәк. Телебезне сакласак, халкыбыз да яшәр, Татарстаныбыз да чәчәк атар.
9 нчы укучы. 
Телебезне, күңел гөле итеп, 
Саф көенчә саклыйк гомергә. 
Рухи дөньяң булсын халкың моңы, 
Илең йөрсен уйда гел бергә.
10 нчы укучы.
Төп нигезем минем, Татарстан,
Синең язмыш — безнең гомерләр. 
Төп нигезем, аерма син мине 
Әткәм-әнкәм биргән телемнән.
Укытучы.
Бергәләп җырлыйк «Туган тел» җырын, 
Кечкенә чакта җырлаган кебек, 
Һавада — кояш, җирдә туган тел 
Булмаса әгәр, зураймас идек.
 Сөенеп җырлыйк «Туган тел» җырын, 
Онытканнарның бәгырен телеп, 
Мин бит татар баласы, диеп, 
Кешеләр һәрчак торсыннар белеп. 
Җырлаган әнкәм, дөньядан балам 
Китмәсен, диеп, үземнән элек...
 И туган телем, сиңа да шундый 
Изге теләкләр тели мәңгелек. 
(«Туган тел» җыры башкарыла.)
Барысы бергә. Мин татарча сөйләшәм!!! Син дә татарча сөйләш!!!
